
1 

 

Na osnovu člana 15. Zakona o principima lokalne samouprave u Federaciji Bosne i Hercegovine 

(„Službene novine Federacije Bosne i Hercegovine“, broj: 49/06 i 51/09), člana 64. stav (1) tačka b), 

člana 70. stav (1), (3) i (6) Zakona o javnim nabavkama BiH („Službeni glasnik Bosne i Hercegovine“, 

broj: 39/14, 59/22 i 50/24), člana 38. Statuta Grada Živinice („Službeni glasnik Grada Živinice“, broj: 

05/19, 09/21 i 06/25), a na prijedlog Komisije za javne nabavke Grada Živinice sadržan u Zapisniku o 

pregledu i ocjeni ponuda broj: 495/26 od 21.10.2026. godine, Gradonačelnik Grada Živinice donosi: 

 

O D L U K U 

o izboru najpovoljnijeg ponuđača 

 

I 

Prihvata se prijedlog Komisije za javne nabavke Grada Živinice i za najpovoljnijeg ponuđača u 

otvorenom postupku javne nabavke roba po programu/projektu „OŠ Živinice Gornje – nabavka i 

ugradnja klima uređaja i TV-a“ bira se ponuđač „Energo centar“ d.o.o. Trn. 

 

II 

Ugovor o javnoj nabavci roba po programu/projektu „OŠ Živinice Gornje – nabavka i ugradnja klima 

uređaja i TV-a“, u vrijednosti od 8.540,00 KM bez uračunatog PDV-a, odnosno 9.991,80 KM sa 

uračunatim PDV-om, sačinit će Odsjek za javne nabavke, u skladu sa Zakonom o javnim nabavkama i 

ponudom izabranog ponuđača. 

III 

O izboru najpovoljnijeg ponuđača Odsjek za javne nabavke će obavijestiti učesnike predmetnog javnog 

nadmetanja. 

IV 

Izabrani ponuđač dužan je dostaviti dokaze o ispunjavanju uslova iz člana 45. Zakona o javnim 

nabavkama BiH, te nakon zaključivanja ugovora dostaviti garanciju za dobro izvršenje ugovora, sve u 

rokovima, obliku i na način propisan tenderskom dokumentacijom. 

 

V 

Ova odluka stupa na snagu danom donošenja. 

 

O b r a z l o ž e nj e 

Postupak javne nabavke roba po programu/projektu „OŠ Živinice Gornje – nabavka i ugradnja klima 

uređaja i TV-a“ proveden je putem otvorenog postupka javne nabavke, u skladu sa Zakonom o javnim 

nabavkama Bosne i Hercegovine („Službeni glasnik Bosne i Hercegovine“, broj: 39/14, 59/22 i 50/24). 

Postupak predmetne javne nabavke pokrenut je Odlukom o pokretanju postupka javne nabavke broj: 

01/2-04-89-2402/26 od 28.09.2026. godine, a procijenjena vrijednost nabavke iznosi 8.546,50 KM bez 

uračunatog PDV-a. Obavještenje o nabavci broj: 430-1-1-117-3-275/26 objavljeno je na Portalu javnih 

nabavki dana 29.09.2026. godine, a u „Službenom glasniku Bosne i Hercegovine“, broj: 73/26 od 

02.10.2026. godine. 

Komisija za javne nabavke Grada Živinice provela je postupak pregleda i ocjene pristiglih ponuda, o 

čemu je sačinila Zapisnik o pregledu i ocjeni ponuda broj: 495/26 od 20.10.2026. godine. 

U predmetnom postupku javne nabavke blagovremeno su zaprimljene dvije (2) ponude, i to ponuda 

ponuđača „Energo centar“ d.o.o. Trn, broj: 3845/26 od 13.10.2026. godine, evidentirana kod 

ugovornog organa pod protokolarnim brojem 427 od 19.10.2026. godine, sa ukupnom ponuđenom 

cijenom od 8.540,00 KM bez PDV-a, odnosno 9.991,80 KM sa uračunatim PDV-om, te ponuda 

ponuđača „Ema Technologies“ d.o.o. Živinice, broj: 29/2026, evidentirana pod protokolarnim brojem 

430 od 20.10.2026. godine, sa ukupnom ponuđenom cijenom od 8.668,75 KM bez PDV-a, pri čemu 

navedeni ponuđač nije obveznik PDV-a. 

Komisija je izvršila pregled i ocjenu zaprimljenih ponuda u pogledu njihove potpunosti, pravilnosti i 

usklađenosti sa zahtjevima tenderske dokumentacije, te utvrdila da ponuda ponuđača „Energo centar“ 

d.o.o. Trn ispunjava propisane uslove i zahtjeve, zbog čega je ocijenjena kao prihvatljiva u 

predmetnom postupku javne nabavke. Istovremeno, utvrđeno je da ponuda ponuđača „Ema 

Technologies“ d.o.o. Živinice, u iznosu od 8.668,75 KM bez PDV-a, prelazi procijenjenu vrijednost 

nabavke od 8.546,50 KM bez PDV-a. Činjenica da navedeni ponuđač nije obveznik PDV-a ne utiče na 

ocjenu prihvatljivosti njegove ponude, budući da ponuđena cijena, nezavisno od poreskog statusa 

ponuđača, ne smije prelaziti procijenjenu vrijednost nabavke bez PDV-a. Slijedom navedenog, 

predmetna ponuda ocijenjena je kao neprihvatljiva u smislu člana 2. stav (1) tačka l) podtačka 2) 

Zakona o javnim nabavkama BiH, te je odbačena u skladu sa članom 68. stav (4) tačka i) istog Zakona. 

Iako je Obavještenjem o nabavci i tenderskom dokumentacijom bilo predviđeno provođenje e-aukcije, 

ista nije zakazana, budući da je u predmetnom postupku utvrđena samo jedna prihvatljiva ponuda, u 

skladu sa članom 4. stav (2) Pravilnika o uslovima i načinu korištenja e-aukcije, kojim je propisano da 

se u slučaju prijema jedne prihvatljive ponude e-aukcija ne zakazuje. 

Na osnovu svega navedenog, Komisija za javne nabavke je, primjenom kriterija za dodjelu ugovora 

„najniža cijena“ i na osnovu utvrđenog činjeničnog stanja, predložila Gradonačelniku Grada Živinice 

donošenje odluke o izboru ponuđača „Energo centar“ d.o.o. Trn kao najpovoljnijeg za realizaciju 

predmetne javne nabavke. 

Imajući u vidu navedeno, a u skladu sa članom 64. stav (1) tačka b) i članom 70. Zakona o javnim 

nabavkama, Gradonačelnik je odlučio kao u dispozitivu ove odluke. 

 

Pouka o pravnom lijeku: 

U skladu sa članom 94. članom 99. i članom 101. Zakona o javnim nabavkama BiH („Službeni glasnik 

Bosne i Hercegovine“, broj: 39/14, 59/22 i 50/24), dozvoljena je žalba u roku od 10 dana od dana 

prijema ove Odluke, koja se izjavljuje-podnosi URŽ putem ugovornog organa. 

 
Dostavljeno:                                                                                                   

1. Ponuđači, 2x 

2. Odsjek za jn., 1x                                                          

3. Služba za društvene djelatnosti, boračko-invalidsku zaštitu i raseljene osobe Grada Živinice, 1x 

4. Web stranica Grada Živinice, 1x                                                                        

5.  a/a., 1x                                                                                                                                                                                               

                        

Postupak vodila: 

Aličić Amina  

Kontrolisali: 

Kuljaninović Fahrudin 

Omerbegović Jasmin  

                                                                                           GRADONAČELNIK 

                                                                                                       _________________________ 

                                                                                                                 dr. sc. Began Muhić    

                                                                                                 (Mr. Elvir Sinanović, pomoćnik gradonačelnika  

                                                                                               po ovlaštenju, broj: 01/2-04-89-1463/26 

                                                                                                                  od 17.06.2026. godine)                                                     


